Kekchi God's Simple Plan

Chixjunileb xe'macob ut inc'a’ neque'xc'ul li lok'al li naxq'ue li Dios. Rom. 3:23

Lix tojbal rix li mac, a'an li camc. Aban |i matan naxqg'ue ke li Dios, a'an li junelic yu'am
sa' xc'aba' li Kacua' Jesucristo laj Colol ke. Rom. 6:23

Yal nak xepab li Jesucristo ut colbilex chic. Abanan yal xban rusilal li Dios nak colbilex.
Macua' xban éyehom ébanuhom. Yal ématan ban xban li Dios. Ma ani chixnimobresi rib
xban nak macua' xboan éyehom ébanuhom nak colbilex. Ef. 2:8-9

Abanan laj titz'ol toj najt quixq'ue chak rib ut quixxulub lix jolom. Y6 chixtenbal li re xch'él
chi ruk' xban xrahil xch'6l ut quixye: -At inDios, lain aj mac. Chacuuxtana taxak cuu,
chan. Lk. 18:13

Li Dios c'ajo' nak quixraheb li cuanqueb sa' ruchich'och' nak quixq'ue li Ralal junaj chi
ribil re nak chixjunileb li ani te'pabank re inc'a' te'sachk. Tacuank ban xyu'ameb chi
junelic. Li Dios inc'a' quixtakla chak li Ralal sa' ruchich'och' chixtenebanquil li tojba mac
sa' xbéneb li cuanqueb sa' ruchich'och'. Quixtakla ban chak re nak sa' xc'aba' a'an
te'colek’. Jn. 3:16-17

Moco jalan ta chic li aléc nequec'ul laex chiru li neque'xc'ul chixjunileb. Abanan li Dios
tic xch'él. A'an inc'a' nocoxcanab chi aléc cui inc'a’ takacuy xnumsinquil. A'an ban
natenk'an ke chixcuybal xnumsinquil. 1 Cor. 10:13

Ninnau chi tz'akal nak mac'a' naru taisink ke rig'uin lix rahom li Dios. Li camc inc'a' naru
torisi rig'uin lix rahom chi moco li c'a'ak re ru nakac'ul sa' li kayu'am. Eb li angel inc'a’
naru toe'risi chi moco eb li cuanqueb xcuanquil sa' ruchich'och’, chi moco lix cuanquil li
c'a'ak re ru chi musik'ejil. Li c'a'ak re ru nakac'ul anakcuan inc'a' naru torisi riq'uin
xrahom li Dios chi moco li c'a'ak re ru tachalk. Li c'a'ak re ru cuan takec', chi moco li
c'a'ak re ru cuan tak'a sa' ruchich'och' inc'a' naru torisi rig'uin lix rahom li Dios. Chi yal,
mac'a' naru taisink ke rig'uin lix rahom li Dios. Quixc'ut chiku nak nocoxra nak quixq'ue li
Jesucristo chi camc re kacolbal. Rom. 8:38-39

Nak quic'ulun li Cristo sa' ruchich'och', quirake' xc'anjel li chak'rab li quiq'uehe' re laj
Moisés xban li Dios. Ut chixjunileb li te'pabank re li Cristo te'ticok' xch'éleb chiru li Dios.
Rom. 10:4

Jo'ca'in tz'ibanbil sa' li Santil Hu: Nak xcuulac xk'ehil, xayaba inc'aba' ut xatcuabi. Sa'
xk'ehil xc'ulbal li colba-ib, xatintenk'a, chan li Dios. (Isa. 49:8) Jo'can nak lain ninye ére
nak anakcuan xk'ehil xc'ulbal li rusilal li Dios. Anakcuan ajcui' naru texcolek'. 2 Cor. 6:2

Nak que'rabi a'an li ch'utch'queb aran, que'yot'e' xch'éleb ut que'xye re laj Pedro jo'
ajcui' reheb li apdstol li jun ch'ol chic: -Ex kas kitz'in, ¢ c'a'ru takabanu? chanqueb. Laj
Pedro quichak'oc ut quixye reheb: -Chiyot'ek' éch'él ut jalomak éc'a'ux ut tacubsik éha'



chi junjinkalex sa' xc'aba' li Jesucristo re nak tixcuy émac li Dios ut tixq'ue ére li Santil
Musik'ej. Acts 2:37-38

Ac'obresinbilak &€ yu'am ut chexcuank taxak jo' naraj li Dios. Santakex ut chabilakex
xban nak nequenau chic lix yalal. Ef. 4:24

Jo' tz'ibanbil sa' li Santil Hu: Ma ani tic xch'él chiru li Dios. Yal ta jun. Rom. 3:10

Jo'ca'in nak quiticla li mac sa' ruchich'och’, yal xban jun chi cuink aj Adan xc'aba'. Ut
xban li mac cuan li camc ut chixjunileb neque'cam xban nak chixjunileb xe'macob. Rom.
5:12

ao inc'a' naru nakacol kib yal kajunes. Abanan quicuulac xk'ehil nak quicam li Kacua'
Jesucristo re kacolbal lao aj mac. Rom. 5:6

A'ut li Dios naxc'utbesi chiku nak k'axal nocoxra xban nak toj aj maco chak nak quicam
li Cristo sa' kac'aba'. Rom. 5:8

Li Kacua' Jesucristo a'an tz'akal Dios. Numtajenak lix santilal. Riq'uin lix nimal
xcuanquil, li Dios quixcuaclesi cui'chic chi yo'yo sa' xyankeb li camenak re xc'utbal
chiku nak a'an tz'akal Ralal li Dios. Romans 1:4

Lao nakanau nak li Jesucristo quicuacli cui'chic chi yo'yo sa' xyankeb li camenak. Li
Cristo inc'a' chic tacamk xban nak mac'a' chic xcuanquil li camc sa' xbén. Rom. 6:9

Cui riq'uin xtz'Gmal acue tach'olob xyalal nak li Jesus a'an li Cristo li Ralal li Dios, ut cui
tapab chi anchal ach'6l nak li Dios quicuaclesin cui'chic re chi yo'yo sa' xyankeb li
camenak, tatcolek'. Rom. 10:9

Jo'ca'in tz'ibanbil sa' li Santil Hu: Yalak ani tayabank re xc'aba' li Kacua', a'an tacolek'.
Rom. 10:13

Ninnau chi tz'akal nak mac'a' naru taisink ke rig'uin lix rahom li Dios. Li camc inc'a' naru
torisi rig'uin lix rahom chi moco li c'a'ak re ru nakac'ul sa' li kayu'am. Eb li angel inc'a’
naru toe'risi chi moco eb li cuanqueb xcuanquil sa' ruchich'och’, chi moco lix cuanquil li
c'a'ak re ru chi musik'ejil. Li c'a'ak re ru nakac'ul anakcuan inc'a' naru torisi riq'uin
xrahom li Dios chi moco li c'a'ak re ru tachalk. Li c'a'ak re ru cuan takec', chi moco li
c'a'ak re ru cuan tak'a sa' ruchich'och' inc'a' naru torisi rig'uin lix rahom li Dios. Chi yal,
mac'a' naru taisink ke rig'uin lix rahom li Dios. Quixc'ut chiku nak nocoxra nak quixq'ue li
Jesucristo chi camc re kacolbal. Rom. 8:38-39



